
ՀԻՄՆԱՎՈՐՈՒՄ 
«ՓԱՍՏԱԲԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 
ՀՀ ՕՐԵՆՔԻ ԸՆԴՈՒՆՄԱՆ 

1. Անհրաժեշտությունը

	ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետու-թյան ՀՕ-193-Ն օրենքի 11-րդ հոդվածի համաձայն <Փախստականների և ապաստանի մասին> ՀՀ օրենքը լրացվել է 16.1 հոդվածով, որով սահմանվել է ՀՀ-ում ապաստան հայցողների և փախստականների անվճար իրավաբանական օգնության իրավունքը:
	Հոդվածի 1-ին մասի համաձայն` <Ապաստան հայցողներին և փախստականներին տրամադրվում է անվճար իրավաբանական օգնություն` համաձայն <Փաստաբանության մասին> Հայաստանի Հանրապետության օրենքի>:
	<Փաստաբանության մասին> ՀՀ օրենքի 41-րդ հոդվածի 5-րդ մասի 9-րդ կետի համաձայն` հանրային պաշպանի գրասենյակն անվճար իրավաբանական օգնություն է տրամադրում փախստականներին:
	Օրենքի նախագծի 1-ին հոդվածով առաջարկվում է օրենքի 41-րդ հոդվածի 5-րդ մասը լրացնել 14-րդ կետով` որով Հայաստանի Հանրապետությունում ապաստան հայցողները նույնպես կընդգրկվեն հանրային պաշտպանի գրասենյակի կողմից անվճար իրավաբանական օգնություն ստացող անձանց շարքում:
 	Միաժամանակ առաջարկվում է <Փաստաբանության մասին> ՀՀ օրենքի 41-րդ հոդվածի 5-րդ մասի 10-րդ կետը համապատասխանեցնել <Փախստականների և ապաստանի մասին> ՀՀ օրենքի 61-րդ հոդվածին` <ժամանակավոր ապաստան> եզրույթը փոխարինել <ժամանակավոր պաշտպանություն> եզրույթով: 	
	ՀՀ վարչապետի 2016 թվականի մարտի 31-ի թիվ 242-Ն որոշմամբ հաստատված <Փախստականների և ապաստանի մասին> Հայաստանի Հանրապետության օրենքում լրացումներ և փոփոխություններ կատարելու մասին> Հայաստանի Հանրապետության օրենքի կիրարկումն ապահովող միջոցառումների ցանկի 1-ին կետով նախատեսված է <Փաստաբանության մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի ներկայացումը ՀՀ կառավարության աշխատակազմ (ժամկետ` 2016թ. մայիսի 3-րդ տասնօրյակ): Իրավական ակտի նախագիծը ներկայացնելու համար պատասխանատու պետական կառավարման մարմիններ են նշանակվել ՀՀ տարածքային կառավարման և զարգացման նախարարությունը և ՀՀ արդարադատության նախարարությունը:
	Ելնելով վերոգրյալից ՀՀ տարածքային կառավարման և զարգացման նախարարության միգրացիոն պետական ծառայության կողմից մշակվել է <Փաստաբանության մասին> Հայաստանի Հանրապետության օրենքում փոփոխություն և լրացում կատարելու մասին> ՀՀ օրենքի նախագիծը:

 
2. Տվյալ բնագավառում իրականացվող քաղաքականությունը

	Ապահովել <Փախստականների և ապաստանի մասին» Հայաստանի Հանրապե-տության օրենքում փոփոխություններ և լրացումներ կատարելու մասին» 2015 թվականի դեկտեմբերի 16-ին ընդունված ՀՕ-193-Ն օրենքի կիրարկումը:  

3. Կարգավորման նպատակը և բնույթը

	«Փաստաբանության մասին> Հայաստանի Հանրապետության օրենքում  լրացում-ներ և փոփոխություններ կատարելու եղանակով օրենքը համապատասխանեցնել 2015 թվականի դեկտեմբերի 16-ին փոփոխված «Փախստականների և ապաստանի մասին» Հայաստանի Հանրապետության օրենքին:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և զարգացման միգրացիոն պետական ծառայության կողմից:

5. Ակնկալվող արդյունքը

	Նախագծի ընդունման դեպքում կապահովվի ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 11-րդ հոդվածի կիրարկումը:
